[bookmark: _Hlk100393427]ӘН: 8 Б Бекасыл «Ассалаумагалейкум»

1 - жүргізуші:
Ассалаумағалейкум, қалың елім!
Өнер сүйер қауымға сәлем бердім!
Көтер көңіл, жалықпа осы кеште,
Өнерге толы керуенді ала келдім!
1 Жүргізуші :
Армысыздар, құрметті көрермендер!
Білім мен өнерді, достық пен бірлікті дәріптейтін ерекше кешімізге қош келдіңіздер!
2 - жүргізуші: Армысыздар құрметті қонақтар, ұстаздар мен оқушылар! Тектілікті тұмардай қастерлеген арда қазағымның саф өнері мен мәдениетін, баға жетпес ұлттық құндылықтарын дәріптейтін өнер өлкесіне, «Өнер фестивалі -2026» «Шабыт шыңы» тақырыбындағы өнер фестиваліне 
қош келіпсіздер!
І жүрг. Құрметті көрермендер! Осынау өнер фестивалінің мақсаты да тым биік. Ол елдігіміздің тірегі болып табылатын Білім мен өнерді, достық пен бірлікті қастерлеу болып табылады.
Ендеше, бүгінгі «Шабыт шыңы» атты өнер фестивалінің әділқазылар алқасымен және де кұрметті қонақтарымызбен таныс болыңыздар:
1. Түркісткан облысы білімі басқармасы «Облыстық қосымша білім беруді дамыту орталығы» педагог ұйымдастырушысы Керімбек Бексұлтан Қайратұлы
2.Түркісткан қаласының балалар мен жасөспірімдер орталығының бұқаралық бөлім меңгерушісі, қазылар алқасының төрағасы Сәметов Емен Досболұлы
3. Мұхтар Әуезов атындағы Оңтүстік Қазақстан университеттің аға оқытушысы Ағабекова Салтанат Сәбитқызы

4. Жетісай ауданының мамандандырылған «Дарын» мектеп интернатының директоры Алиев Көбейбек Әмірбекұлы
5. Жетісай ауданының ардагерлер кеңесінің төрағасы  

2 - жүргізуші:Құлпырған еліміздің ұл қызымыз
Әзірге үлпілдеген құндызымыз
Арасын жер мен көктің бағындырған
Ертеңгі жарқыраған жұлдызымыз !
Хор «Айналдым елім»
Көркемдік жетекшісі: Туренова Лаура Абзалбаевна
1-жүргізуші
Қазағым, кең даламдай дархансың,
Жүректе мәңгі тұрар армансың.
Тілің мен дініңді биік ұстап,
Әлемге өз үніңді салғансың – дей келе 11 сынып оқушысы .
Утеген Аймекеннің орындауында «Қазағым» әні қабыл алыңыздар. 
2-жүргізуші 
Қазағымның от жалынды жастары,
Өнер менен білім біткен бастары.
Сендер барда көк туымыз желбіреп,
Ашық болсын қазағымның аспаны. 
1-жүргізуші 
Баянды етіп елдің бақыт,бірлігін,
Бабалардың жалғап ізгі тірлігін.
Оқуға əркез құмар болған жастарым,
Болашағың басталады дəл бүгін.  
Қарсы алыңыздар,  сахналық қойылым «Шоқан Уалиханов»
2 - жүргізуші: 
Бүгінгі күн-мерекелік той күні,
Жарқын тілек жан көркейтсін бұл күні.
Қазағымның бар қасиеті көрініп,
Күй төгіліп, болсын қызық жыр күні!
Сахнада «Аманат» күйшілер тобы Сүгірдің күйі «Ыңғай төкпе» қарсы алыңыздар. 
Көркемдік жетекшілері: Байбосынова Лаззат, Адильбекова Айнур, Дуйсенбаева Айсулу                                        . 
Б) Құрманғазы Сағырбайұлының күйі «Балбырауын» қарсы алыңыздар.

1-жүргізуші
Гүлбаршын апай ән салғанда,
Жүрекке жылу тарайды,
Әуені нәзік самалдай боп,
Көңілді көкке самғайды. – дей келе Есимова Гулбаршын апайымыздың орындауындағы «Қайтар маған» әнін  қабыл алыңыздар.


2 - жүргізуші:Халқымның әні қандай, жыры қандай
Шешеннің нәрі тамған тілі балдай
Шымырлап өн бойыңа тарайтұғын
Ал биі нәзікжанды балқытқандай!- 
дей келе ортамызға мектебіміздің мың бұралған бишілерін шақыралық. Ортада «ШҰҒЫЛА» би тобының орындауында қазақша би «Жетіген» қабыл алыңыздар. 
Көркемдік жетекшісі: Абуова Светлана

2- жүргізуші:
Шабыт шыңы – өнердің асқар тауы,
Жетелейді биікке жас арманды.
Қанат қағып қиялдар самғай түсіп,
Жүректерге нұр болып шашар әні.
Шабыт келсе, жан әлем гүлденеді,
Өнерлі жас өз жолын ізденеді.
Сахна төрі – арманның ақ мекені,
Жұлдыз болып талайлар жүзген еді.
Осынау керемет өлең жолдарынан кейін «Шабыт шыңы»  атты өлең жолдарына кезекті берейік.

1 - жүргізуші: 
Дарындылар бас қосқан бұл бір алаң,
Жаңғырады әуен мен күмбірлеген.
Әр өнерпаз жүректен сырын төгіп,
Көрерменге қуаныш сыйлар сол бір сәт.
 Дей келе  Қалдыбек Ясмина қыздарыңыздың орындауында «Айта берсін» әнін Қарсы алыңыздар!



1- жүргізуші:
Алатаудан, Арқадан
Ақындарым келіпсің.
Тілдерінен бал тамған
Жақындарым келіпсің
Сөздеріңнің күшінен
Жау жүрегі түршіксін,
Жырларыңды естіген
Дос құмардан бір шықсын!
Олай болса келесі кезекті мектебіміздің жас ақыны Дидарбекті қарсы алайық.

2 – жүргізуші: 
Алғыс айтам өмірге, жарық күнге,
Жылу берген айналам, барша бірге.
Жақсылықтың нұрымен нұрланып біз,
Шүкір дейміз әр атқан таңғы гүлге - дей келе ортада 10 сынып оқушысы Атығали Айгерімнің орындауында «Алғыс» әнін  Қабыл алыңыздар!

1 - жүргізуші:
Нәзік үн, сырлы әуен жарасқандай,
Көңілдің қылын шертер тамашаңдай.
Өнерің өрге жүзсін асқақтай бер,
Жұлдыздай жарқырай бер алашта әрдайым. – дей келе Шахан Айсезімнің орындауына Евгений Дога «ВАЛЬС» қарсы алыңыздар. 

2 - жүргізуші:Халқымның әні қандай, жыры қандай
Шешеннің нәрі тамған тілі балдай
Шымырлап өн бойыңа тарайтұғын
Ал биі нәзікжанды балқытқандай! - дей келе ортамызға мектебіміздің мың бұралған бишілерін шақырамыз. Ортада «ЖАУҚАЗЫН» би тобының орындауында «Үнді биі» қабыл алыңыздар.
 Көркемдік жетекшісі: Малмахова Аякөз


1-жүргізуші
Барлығыда қуанышқа бөленді,
Дарындықтар өсіп, өніп, көгерді.
Білсеңіздер ағайын Дарынның да ұстаздары өнерлі. - деп
Жұманов Жандарбек ағайдың орындауында «Қазақша әндерінен ПАПУРИ» қарсы алыңыздар.


1 - жүргізуші: Өсер елдің қай сәтте де бірлік болмақ қалауы
Байлықтың да жеткен емес Отанға еш балауы.
Осылардай ар-намысты ұландарымыз тұрғанда
Ешқашан да еңкеймейді Қазақстан жалауы!
Мектеп гимні. «Бұл - біздің Дарын»
Әні мен сөзі Жандарбек Жұмановтікі 
Орындайтын Дүйсенбек Элдар

2 - жүргізуші: Осымен «Шабыт шыңы» атты өнер фестивалі өз мәресіне де келіп жетті. Сіздермен қоштаса отырып, өнерлі жас таланттарымызға өнердің биік шыңына қанат қағып, самғай беріңіздер деп тілейміз!

Қош сау болыңыздар!
